
Desde a creación do Colexio Profesional de Xornalistas de Galicia, como 
corporación de dereito público, pola Lei 2/1999 do Parlamento Galego, 
esta entidade ten prestado unha especial atención á situación da radio e a 
televisión públicas de Galicia. Non podía ser doutra maneira, pola posición 
relevante que ten a CRTVG no ecosistema mediático galego, tanto de xeito 
cuantitativo polo número de profesionais que traballan na corporación, 
como cualitativo pola súa condición de medio público e integramente en 
galego. Mais, sobre todo, o interese por uns medios públicos 
independentes e plurais deriva dos propios obxectivos do Colexio, como a 
defensa profesional das e dos xornalistas, a garantía da liberdade 
informativa ou a salvagarda do dereito á liberdade de información. 
 
Así, xa no 2001 o Colexio de Xornalistas apoiou a Iniciativa Lexislativa 
Popular promovida daquela por un grupo de traballadoras e traballadores, 
que reclamaba a reforma da Lei de Creación da CRTVG para que a 
Dirección Xeral fose nomeada polo pleno do parlamento galego por unha 
maioría de dous terzos para un período de cinco anos. Aquela proposta foi 
rexeitada pola maioría parlamentaria, pero o Colexio continuou decidido a 
promover a necesaria reforma dos medios públicos e para iso organizou, 
en 2005, a Xornada de Propostas e Debate para un Novo Modelo de 
Medios Públicos de Galicia na que participaron persoas expertas de todo o 
Estado, con representación das tres universidades galegas, o Consello da 
Cultura Galega, a Academia Galega do Audiovisual ou o Consello de 
Contas de Galicia. Daquela xornada naceu o documento “Propostas do 
CPXG para un novo modelo dos medios públicos galegos”, que se 
convertería nos anos seguintes na base das reclamacións deste Colexio 
para a CRTVG. En 2008, un membro do CPXG participou no Comité de 
Expertos conformado por representantes do sector audiovisual, xuristas e 
profesionais que, a instancias da Secretaría Xeral de Medios, elaboraron 
un borrador que sería a base para a Lei 9/2011 dos medios públicos de 
comunicación audiovisual de Galicia. No debate parlamentario que deu 
lugar a esta lei participou o Colexio de Xornalistas, representado polo 
daquela decano Xosé Manuel Pereiro. O texto da norma, suxeito sen 
dúbida a posíbeis melloras, significou un grande avance nun modelo de 
medios públicos que levaba anos requirindo unha reforma, ao recoller 
algunhas das peticións realizadas desde a profesión para garantir a 
independencia e a calidade da información. 

É innegábel que nos trece anos que transcorreron desde a aprobación da 
lei se produciron mudanzas no marco normativo xeral e na sociedade e 
panorama mediático galego que poderían xustificar algunhas 
modificacións da mesma. Con todo, a principal preocupación do Colexio 
de Xornalistas e do conxunto da profesión non se dirixiu neste tempo cara 
a esas reformas mínimas, senón ás importantísimas cuestións de fondo 
recollidas pola lei que seguen sen desenvolverse. O estabelecemento dun 
estatuto profesional e dun consello de informativos, a elección da 
dirección xeral da CRTVG por maioría parlamentaria reforzada ou a 
creación dunha autoridade audiovisual independente son requisitos para 
uns medios públicos independentes e plurais, pero ademais son un 
mandato da Lei 9/2011 reiteradamente ignorado.  
 
A creación dunha nova Lei de comunicación audiovisual de Galicia para a 
sociedade dixital non debe supoñer ningún retroceso nos avances 
conseguidos nestas décadas; nin nos xa efectivos, nin desde logo nos que 
seguen sen desenvolverse. O propio Regulamento Europeo sobre a 
Liberdade dos Medios de Comunicación, aprobado recentemente, prevén 
expresamente contra calquera regresión neste sentido: “                  
                                                                 
                                         de servi o público, tamén no 
que respecta ao                                                    
                                                                 
       , ou dos membros deste. (...) Procede por tanto que os Estados 
membros, sobre a base das normas internacionais desenvolvidas polo 
Consello de Europa a este respecto, apliquen                            
                                                                     
de medi                                  ,                 
                                                               . 
 
Nesta consulta previa aberta pola Xunta para unha nova Lei de servizos 
dos medios públicos de comunicación audiovisual de Galicia para a 
sociedade dixital, o Colexio Profesional de Xornalistas de Galicia, como 
entidade que ostenta legalmente a representación dos e das xornalistas 
galegas, fai as súas achegas sobre diferentes aspectos que consideramos 
que debería recoller o texto: 

 O reforzamento do carácter público da CRTVG, que non poderá 
externalizar a realización e edición dos programas informativos nin 
o desenvolvemento de solucións automatizadas, de maneira que se 
garanta o aliñamento destas novas ferramentas cos valores e 
funcións da corporación  

 

 A garantía de que a Corporación contará coa estrutura, dimensión e 
recursos orzamentarios e humanos necesarios para cumprir coas 
súas funcións, coa incorporación dos novos perfís profesionais 
necesarios no contexto dixital e procedementos de financiamento 
estables e plurianuais, como recomenda o Regulamento (UE) 
2024/1083 do Parlamento e o Consello Europeo 

 

 A garantía do cumprimento da función de servizo público 
(veracidade informativa, pluralidade política e social, promoción e 
difusión da lingua galega, cobertura de todo o territorio, atención 
aos diferentes grupos de idade e protección dos menores, 
accesibilidade) en todos os soportes e canles de difusión que 
empregue a CRTVG, así como nos sistemas de recomendación 
algorítmicos que poidan implementarse 

 

 A promoción activa da igualdade entre mulleres e homes a través 
de mecanismos de formación continua que a garantan tanto na 
comunicación externa como na dinámica interna da Corporación. 
Tamén os espazos publicitarios deben ser regulados de maneira 
que garantan os principios de igualdade, os dereitos de menores e 
colectivos vulnerables e de maneira que se impida a divulgación de 
contidos que vulneren os dereitos humanos e degraden a imaxe das 
persoas.  

 

 O establecemento dos procedementos e mecanismos que 
garantirán a independencia editorial dos medios públicos e que 
deberán ser reforzadas nos períodos electorais, tal e como 
establece o Regulamento (UE) 2024/1083 do Parlamento e o 
Consello Europeo. A designación do director ou directora xeral non 
poderá ser realizada directamente polo goberno nin a través de 
maiorías parlamentarias non reforzadas e deberá fixarse un 
mandato de duración que non coincida coa da lexislatura.  

 A creación dun estatuto profesional que desenvolva os dereitos e 
deberes profesionais dos e das informadoras, estableza 
procedementos de garantía e mecanismos de participación interna 
como o consello de informativos, que funcionará como órgano 
deontolóxico e de participación da redacción. Deben incorporarse 
códigos profesionais de boas prácticas que garantan a calidade e o 
rigor xornalístico en todos os soportes e canles. 

 

 O establecemento de órganos de control externo, independientes 
do poder político, como a adiada creación do Consello Superior do 
Audiovisual de Galicia, que se encargará de regular a actividade do 
sector audiovisual galego, de propoñer estratexias para o seu 
desenvolvemento e de velar pola pluralidade política, social e 
cultural e a neutralidade informativa do sistema audiovisual galego, 
incluíndo os medios privados. 

 

 O establecemento de medidas para garantir a estabilidade do cadro 
de persoal e reducir a temporalidade, tal e como establece a 
lexislación laboral para o sector público, requirindo as titulacións 
universitarias en Xornalismo ou Comunicación Audiovisual para os 
postos de redacción. Deben introducirse fórmulas que eviten 
irregularidades na contratación laboral temporal do seu persoal, de 
forma que non se teñan que destinar fondos públicos da 
Corporación a facerlle fronte a unha elevada litixiosidade.  

 

 O recoñecemento do motor que os medios públicos representan 
para a produción e innovación do sector audiovisual galego e cara á 
proxección exterior da nosa lingua e cultura e da industria asociada 
a elas. A participación da Corporación en coproducións ou o 
financiamento de proxectos audiovisuais e a adquisición de 
programas ou formatos para as súas plataformas deben realizarse 
con transparencia e rendición de contas sobre os orzamentos e 
criterios de adxudicación. 

 


